
RESOLUCION REITORAL DO 21 DE ABRIL DE 2022 POLA QUE SE CREA A OFICINA NEXT
GENERATION EU DA UNIVERSIDADE DA CORUNA

Para contribuir a reparacion dos danos econémicos e sociais provocados pola pandemia de
coronavirus, iniciar a recuperacion europea e preservar e crear emprego, a Comisién Europea
propuxo o 27 de maio de 2020 un importante plan de recuperacién para Europa baseado no
aproveitamento do pleno potencial do orzamento da Unién Europea (UE).

0O 21 de xullo de 2020, os/as lideres da UE alcanzaron o acordo sobre este plan de recuperacion
e sobre o marco financeiro plurianual 2021-2027, marcaron o camifio cara ao final da crise e
sentaron as bases para unha Europa moderna e mais sustentable.

A maioria das medidas de recuperacion propostas estaran impulsadas por Next Generation
EU (NGEU), o novo instrumento temporal de recuperacion que presenta unha capacidade
financeira de 750 000 milléns de euros.

Next Generation EU (NGEU) descansa en tres piares:

o Instrumentos para apoiar os esforzos dos estados membros por se recuperar, reparar 0s
danos e sair reforzados da crise.

¢ Medidas para impulsar o investimento privado e apoiar as empresas en dificultades.

e Reforzo dos programas chave da UE para extraer ensinanzas da crise, facer que o
mercado Unico sexa mais forte e resiliente, e acelerar a dobre transicién ecoldxica e dixital.

Na sua reunion do 27 de abril de 2021, o Consello de Ministros, en cumprimento do Regulamento
(UE) 2021/241 do Parlamento Europeo e do Consello, do 12 de febreiro de 2021, adoptou un
Acordo polo que se aproba o Plan de recuperacion, transformacion e resiliencia, para a sua
remision a Comisién Europea.

E, mediante as ordes do Ministerio de Facenda 1030 e 1031, do 29 de setembro (BOE num.
234, 30/09/2021) configurase o sistema de xestién do Plan de recuperacion, transformacién e
resiliencia, e establécese o procedemento e formato da informacién que deben proporcionar as
entidades do sector publico estatal, autonémico e local para o seguimento do cumprimento de
fitos e obxectivos e de execucién orzamentaria e contable das medidas dos compofientes do
Plan de recuperacion, transformacion e resiliencia.

Todas as circunstancias expostas inflien, motivan e condicionan en gran medida a actividade
burocrética e investigadora da Universidade da Corufia (UDC). Por esta causa, os dias 3 e 4 de
novembro de 2021, organizaronse no Paraninfo desta universidade as primeiras Xornadas
Informativas sobre os Fondos Next Generation EU (NGEU) e publicaronse a Declaracion

Institucional e o Cédigo de Conduta da UDC e, aprobouse, no seu Consello de Goberno do 25
de xaneiro de 2022, o Plan de medidas antifraude da UDC.

Asi pois, procede que a UDC se dote dunha dependencia que realice a dobre funcién de informar
a comunidade universitaria e coordinar as suas actuacions no que se refire as cuestions relativas
aos Fondos Next Generation EU (NGEU), por tanto,

RESOLVO
Primeiro. Crear a Oficina Next Generation EU da UDC.

Segundo. Que a Oficina Next Generation EU da UDC forme parte da Oficina de Transferencia
de Resultados de Investigacion (OTRI), dependente organicamente da Xerencia e
funcionalmente da Vicerreitoria de Politica Cientifica, Investigacion e Transferencia.

Esta oficina estara encargada da coordinacién e do asesoramento técnico na tramitacion,
xestion e xustificacion a nivel da UDC dos proxectos, contratos e convenios realizados na
Universidade en relacion con estes fondos.

Terceiro. Crear o Equipo de Coordinacion coa finalidade de realizar o seguimento da execucién
das axudas. Este equipo estara formado por: xerente/a, vicexerentes/as, vicerreitor/a con
competencias en materia de investigacién e vicerreitor/a con competencias en materia de
economia.

Cuarto. Que o xerente e o vicerreitor de Politica Cientifica, Investigacion e Transferencia diten
as instrucions que cumpra en desenvolvemento desta resolucion.

Quinto. Que esta resolucién se publique no taboleiro electronico oficial (TEO) da UDC e entre
en vigor o dia da sua publicaciéon. Con posterioridade a sua entrada en vigor, mediante unha
resolucion da Xerencia e da Vicerreitoria de Politica Cientifica, Investigacion e Transferencia,
poderase aprobar un protocolo para o seu desenvolvemento.

Asinado electronicamente polo reitor da Universidade da Corufia

